
TNB ThunderStars
ujian getir Maybank

PETALING JAYA: Maybank eng-
gan dibuai tekanan dalam pem-
buruan kejuaraan Liga Hoki
Malaysia (MHL) apabila bakal
berdepan TNB ThunderStars
dalam aksi penting, hari ini.

Skuad kendalian Iman Go-
binathan itu hadir dengan
keyakinan selepas mencatat ke-
menangan 3-1 ke atas UiTM HA-
KPT, Ahad lalu, namun dijangka
berdepan ujiangetir menentang
TNB ThunderStars yang dibim-
bing Mohd Madzli Ikmar Mohd
Nor dan dibarisi sebahagian be-
sar pemain kebangsaan.

Mengulas persiapan pasu-
kannya, Iman berkata, dia tidak
mahu meletakkan tekanan
berlebihan kepada pemain
dalam usaha memburu kejua-
raan, sebaliknya mahu mereka
mengekalkan corak permainan
dan memberi tumpuan kepada
setiap perlawanan.

“Tiada masalah dikejar pasu-
kan lain dalam perebutan kejua-
raan, Kami akan meneruskan
usaha seperti biasa.

“Saya tidak mahu mem-
beri tekanan kepada pemain
kerana kami lebih memikirkan
bagaimana untuk mengekalkan
corak permainan pasukan. Kami
tidak mahu memikirkan pasu-
kan lain. ;

“Bagi kami, setiap perlawa-
nan perlu diambil kira dan kami
hanya mahu memberi tumpuan
satu perlawanan demi satu per-
lawanan,” katanya.

Maybank ketika ini ketingga-
lan lima mata di belakang TNB
ThunderStars selaku pendahulu
liga dengan 28 mata.

Dalam masa sama, Maybank
perlu terus berwaspada apabila
Terengganu Hockey Team (THT)
semakin menghambat kedudu-

kan mereka selepas membelasah
Young Elephants Pahang 6-0
dalam aksi liga, Ahad lalu. .
Kemenangan besar itu me-
nyaksikan skuad kendalian Mohd
Harfizi Baharom terus memberi
tekanan kepada Maybank yang
berada di kedudukan kedua apa-
bila THT hanya dipisahkan de-
ngan lima mata di tempat ketiga.

